
E a uki mataroan ana moan kambwana tei Kiribati ibukin  
iokinibwaian te ika, Kiribati Fish Limited  

E a uki nako mataroan te 
kabwaia nakon tei  
Kiribati riki nakon te tia 
akawa n ana moan kamb-
wana ni karao ika te     
Tautaeka ni Kiribati are 
kaukaki ni 8th n Ritembwa 
te ririki ae nako. Te kamb-
wana aio e a tauraoi ngkai 
ni butimwaai ika aika 
boou mai irouia taan 

akawa n aron te atiburu ao 
te  ingimea ibukin 
iokin ibwaiana nako 
tinaniku. 
N te tai aio ao ai bon  akea 
ana kanganga te tia  akawa 
ibukin mwaketenan ko-
nana te ika bwa are ea bon 
tauraoi ngkai  te tabo ae 
kona ni kaboa nako ana 
ika iai bwa te kambwana 

ae KFL. Bon iai abwakin 
ma rawatan te ika are a 
bon kakatannakoaki ma 
aron tein booia. Aio e bon 
kona  n reke rongoron-
gona  nte Kiribati Fish 
Limited. 

E raka iaon $3 mirion te US ae reke iroun te Tautaeka ni 
Kiribati man ana JV ma Korea iaon te akawa.   

Te moan tai ni bukamaruaki iaon Kiribati ana bong te 
Sandwatch Day. 

E a tia n rineaki te bong 
ae 21 September 2012 
bwa ana bong te Sand-
watch Day. Te bong aio 
ena riki bwa katanoataan 
ao karikirakean ataakin 
ana waaki te Sandwatch 
nakon te botanaomata. 
Bwa ana ataia bwa ana 
kanga n tararua ao ni 
kawakina biken abaia.  
Te bong aio are e bon 
rineaki irouia Kometen 
te Sandwatch are e a tia 
n tei ao e kaainaki irouia 
taan reirei man JSS, 
kauarinan reirei iaon  
Tarawa, kaain te Cur-
riculum man te Botaki n 
Reirei, kaain te Mineral 

Unit man te botaki n 
akawa ike a bobowi n 
katoa namwakaina 
ibukin noorakin mwiin 
aia mwakuri reirei nako 
ake a tia n rinei bwa ana 
karaoi man ana boki 
(manual) te sandwatch 
ao ni waakini ma ataein 
aia reirei.  
Tiaki tii ngaia ma e bon 
teimatoa naba n riki te 
bike bwa nen te mange 
ao te tabo n nakotaari 
iroura ngaira aomata. Ni 
kanoan te Sandwatch 
Day aio ao bon iai te 
kabo n te kaitiaki are e 
na karaoaki ni moa man 

te Moanibong ae 17   
nakon 19 n September. 
Bon iai te kanuanga  na-
kon te reirei are te ka-
banea n mwaiti ni kaka-
noa ana Green bag n 
mange ake aki mka ao te 
kabanea naba n itiaki ana 
bike. 

N te Kanimabong ae 21 
n September ao ea bu-
kamaruaki kanoan te 
Sandwatch Day are e 
bon kanoaaki ni kaotan 
mwiin aia mwakuri reirei 
aika kakaokoro nako  

...reitana i/b 3... 

E karekea tibwana 
(dividends) nte mwaiti ni 
mwane ae USD 
$3,245,701.00 te Tau-
taeka ni Kiribati man ana 
bwaibwai n uoua kamb-
wana n akawa aika 
Kirikore Fisheries Co 
Ltd (KFC) ao Kiribati & 
Sajo Fisheries Co Ltd.  
Te reitaki imarenaia 
kambwana mai Korea 
aikai ma te Tautaeka ni 
Kiribati e bon karaoaki 
inanon te ririki ae 2011. 
E reke te mwaiti ni 
mwane ae iaon $3M te 
USD nakon Kiribati man 
te raka are a  tia ni kare-

kea kambwana aikai im-
win ti teuana te ririki n 
makuri man 2011 nakon 
2012. 
E katanoataki te raka aio 
n tain bowiin aia Baba n 
Tararua kambwana aikai 
are e karaoaki i Seoul 
Korea n 5 nakon 7 ni 
March 2013.  E iraki te 
bowi aio mai Kiribati 
iroun te Minita man te 
Botaki n Akawa ao 
Karikirakean Kaubaira 
mai Marawa ae Hon   
Tinian Reiher ao n 
raonaki irouia riki uoman 

kain te Baba n Tararua 
mai kiribati aika Dr Ken-
neth Tabutoa ao Titaake  
Tonganibeia. E 
bwaibwai Kiribati kaka 
49% ni kambwana aika 
uoua aikai.  

Tamnei tabeua n tain bukama-
ruan te Sandwatch Day 

Ataein St Patrick High School a bou-
toka tararuan itiakin te bike 

Ataein Moroni High School  e teimatoa 
tararuan  mataniwin abaia  

Ataein William Goward Memorial    
College inanon aia tai ni kaitiaki 

Te Extended  
Continental Shelf bon te 
tia are I kabin marawa 
(continental shelf) are e 
r a ka  i ao n  2 0 0 m 
(Exclusive  
Economic Zone) man te 
aba. Iai aua taabo ake ea 
tia ni bubuti Kiribati 
nakon te rabwata are 
tabe ma te itera aio  ae te 
UN ni mwangana ae te 

Ocean and Law of the 
Sea bwa ena karaka ke 
ni karababa riki ana 
marawa I antari iaan 
noran te kaubwai are ea 
tia ni katarataraki ao n 
noraki n taabo aikai, ni 
uakaan ma te aono n 
Raina ao Rawaki. 
E karaoaki te tabeka aio 
n 24 n December 2012 
ao ena ongoraeaki ana 

kaeka te UN mai imwin    
rinanoan bwaai ni   ka-
bane ake a riki bwa ana 
kakoaua te tabeka aio 
inanon August 2013. 

Karababan ana tia Kiribati I kabin marawa                 
(Extended Continntal Shelf) 

Kinakin tian marawan Kiribati iroun te UN 

Te iaontia I taari ma aba 
ake a uakaan ma aban 
Kiribati tiaki ti ibukin 
marin abara ae te ika ma 
ngaia bon ibukin naba  
kaubwai ake I kabin 
marawa.  
N Beberuare 11 nakon 
15 ao Nei Emily Artack 
man SOPAC ngaia are 
ea tia ni mwakuri ma te 
Ministry of Fisheries 
and Marine Resources 
Development (MFMRD) 
ni mwangana ae te Min-
eral ao te Ministry of 
Environments Lands and 

Agriculture Develop-
ment ni mwangana ae te 
Lands iaon t ia ia 
(coordinates) aika boou 
ibukin karinakia n ana 
tua Kiribati (Marine 
Zone Act )ao riki ibukin 
karinakia n te UN ni 
mwangana ae Division 
of Ocean Affairs and the 
Law of the Sea ibukin 
kinakin tian Kiribati n te 
aonnaba. 
 
Man tiia aikai ao ena 
rangi ibuobuoki nakon 
Kiribati ni kona n 

katuaaii kaibuke ake aki 
raitienti ngkana a      
kuneaki n akawa inanon 
te tai aio n te tuua ae 
korakora. Te tia naba aio 
are ea ibuobuoki nakon   
Kiribati ao aaba ake a 
uaakan ma ngaia n ataia 
bwa enga taabo aika e 
bwaibwai iai Kiribati ao 
enga ae tiaki. 

Tamnei tabeua iaon maroroakinan 
tian marawan Kiribati  

Nei Emily Artack man SOPAC n   
raonaki iroun Romano Reo  

Tabeman kain te maroro ma Nei Emily 
inanon ana Board room te MFMRD  

Te moan tai ni bukamaruaki iaon Kiribati ana bong te 
Sandwatch Day. 
ake a tia n karaoi man 
kanoan ana manual te 
Sandwatch n taai aika 
nako ao ni ikotaki ma 
ake a karaoi inanon aia 
tai n kaitiaki nte wiki 

anne.   
Ana boto n iango te 
Sandwatch n te tai anne 
bon “Ara bike rerei”. 
Sandwatch e  boutokaaki 
iroun Te Karikirake ae   

Envi ronment  Sa fe        
Aggregate for Tarawa  
(ESAT) Project ni     
ikotaki ma Ministry of  
 

...motikana nte atai...  

Te moan tai ni bukamaruaki 
iaon Kiribati …..  

Fisheries and Marine Resources Devel-
opment (MFMRD), Te    Ministry of 
Education, ao ai te United   Nation                       
Educational, Scientific and Cultural               
Organization (UNESCO). Te rabwata ae 
te GIZ ao te German Cooperation ngaia 
ake a rangi ni korakora aia buoka nte 
mane ibukin kanakoraoan te bong aio. 

Kiribati Te Boboto ngaia are e kare-
kei green bags ma nangoan te bai 
(gloves) ibukin te kaitiaki. 

A karaoa mwanangaia 
kain te tiim man te     
Botaki n Akawa ni 
mwangana  ae Policy 
a n d  De v o l o p me n t      
Division ian te karikirake 
are tabe ma karikirakean 
aroia taan akawa  ae 
Overseas   Fishery Coop-
erat ion Foundation 
(OFCF)  nte       ririki ae 
nako  ibukin tuoakin te 
fish center n te abamwa-
koro ae  Maiana. N ana 
riboti te aobitia are ngaia        
tabena te itera aio ao e 
taekinna teuaio bwa nte 
tai aio moa ao te Fish 

center bon iai ana      
kanganga nakon tianarai-
tana are teuana bwa e 
uruaki. Ngkai e bon ti 
maiu ke ni buti bwaina 
nako man ana tianaraita 
are teuana, ma bon akea 
te kanganga ngkai e buti  
n ti teuana  tianaraitana .  

Nte tai ae aki maan ao 
ena waekoa ni karaoaki 
te onobwai nakon te 
itianaraita are uruaki. 
E reitia n taekinna teuaio 
bwa n  rokoia nte aba aio 
ao e bon reke naba aia tai 
n ongora man aia itera 
taan akawa ni irekereke 

ma te kanganga aika toki 
ni  kakaitibo mangaai. N 
aia kaeka  taan akawa 
nakon te itera aio ao a 
taekinna bwa e bon rangi 
ni    korakora kainanoan 
te bwai n akawa n aron 
bwaai n tebo, matau ao a 
mwaiti riki bwa tera 
ngke e bia katirauaki 
bwaai n akawa n aia fish 
center  n te aro bwa ana 
kona ni kabooi aia bwai 
mai iai ,riki ngkai e bon 
raroa nako ma Tarawa. 

 
 
 

CEO ao Captain te  
Atinimarawa Company Ltd  

Man te maing bon te Kaben ae Toromon 
Katua, mai nuka bon te Chief Executive 
Officer (CEO) ae Nei Tekiete Tutu. Man 
te atai bon te manatia n te karikirake ae 
te Enviroment Safe Aggregate for  Ta-
rawa (ESAT) ae Nicholas Harding .  

E teimatoa tararuakin Fish centres iaon abamwakoron 
nako Kiribati, Maiana Fish Center             

Tamnein te auti n tianaraita I Maiana 

E a uki mataroan ana auti ni kamwaitoro te abamwakoro 
ae Butaritari. 

E a bobonga raoi ngkai 
ao ni kona n waaki ana 
auti ni kamwaitoro te 
abamwakoro ae Butartari 
imwin kauka are e 
karaoaki inanon te nam-
wakaina ae November. 
 
17 n November, 2012 are 
e a mwakoro iai ana ree-
ben ana auti ni kamwa-
toro te abamwakoro ae 
Butaritari ni kaotia bwa e 
a tauraoi ao ni kona n 
waakina ana waaki te 
abamwakoro aio ma ana 
auti ni kawaitoro are e a 
bobonga raoi ngkai ma 
bwaina nako. 

E mwakoro te reben ir-
oun buun te Minita 
ibukin te itera mainiku 
ae Nei Naomi Temoku n 
taorimwiiaki ma kama-
taku ao ai kanoan nako te 
mwaneaba ma te baka n 
amwarake ae koro arona 
are e a katauraoaki irouia 
kaain Butaritari. 
 
Irua ake a reke irakin te 
kaukuuki aio irouia bon 
tabeman Minita man ana 
Botaki n Mwakuri te 
Tautaeka aika kaka-
okoro, Taan Koroboki, 
ao ai bon tabeman riki 
ake a iri man Botaki ni 

Mwakuri ake tabeua.E 
ngae n anne ao a bon 
reke naba rokoia n kaea 
te kaukuki aio te moan  
Tia Koroboki n ana ao-
biti Tiaban are e tei I Biti 
ae Mr Takato Maki ni   
ikotaki ma te Beretitenti 
n te Overseas Fishery 
Cooperation Foundation 
(OFCF) ae Mr Shinba 
Fukuda ao ai bon te tia 
tei ibukin te Tautaeka n 
Tiaban nakon Kiribati 
are e aobiti n ana tabo te 
Botaki n  Akawa ae Mr 
Keizo  Takashi. 
 
...motikana nte maing... 

E a uki mataroan ana auti …. 

N aron ae ataaki ao te karikirake ae 
kataeakin auti ni kamwaitoro iaon  
abamwakoron nako Kiribati bon ana  
kareke bai n waaki te Tautaeka n Kiribati 
ma te       Tautaeka n Tiaban. 
 
Ni bwaranakon    te  bukamaru ae koro 
arona aio n te bwakan taai naba anne ao a 
irianaki irua ma bwain tangira ake a ka-
rekeaki irouia kaain Butaritari n aron te 
kie ma te banana. 

Te onobwai nakon ana nei ni baneawa te  

EcoFarm are I Temwaiku iaan ana buoka OFCF 

E karaoaki te onobwai 
nakon ana nei ni 
baneawa te Eco-farm 
are I Temwaiku ni 
bongin te namwakaina 
ae 9 nakon 30 ni May te 
ririki ae nako. N te ri-
boti are ti karekea mai 
iroun te aobitia are e 
tabe ma te itera aio ao e 
taekinna teuaio bwa te 
uruaki aio e bon rangi 
ni korakora riki nakon 
boono ake a otabwan-
inia te nei. Uruaki aikai 
a bon riki man imwin 

ana urubwai te ang ma 
te karau n te aro are ea 
karika  uruakin boono 
ao man karika te kanak-
inako nakon te tabo are 
ngaia are tuka  
maenakon te tano man 
te bono.  
 
E reitia n taekinna 
teuaio bwa man te  
uruaki aio  ena kona n 
rota aron mauia ika ke 
baneawa ake a tabe ni 
kawakinaki nte nei aio  
ngkana e aki waekoa ni 

karaoaki. 
N te tai aio ao a bon 
kabonganaki baeki ni 
buriki ibukin totokoan 
te kanganga aio. E 
kairaki te onobwai aio 
iroun te intinia man te 
Public Works ae Nei 
Hitomi Iwamssa ao man 
boutokaki man te 
karikirake ae OFCF. 

Te kakae n ana tabo n anai tano ma atama te kamb-
wana ae Te Atinimarawa Company Limited  

Man te maing bon Robert Smth are kaira te 
kakae n te tabo n anai tano ao atama  

A toko rangaia kain te 
tiim man SPC-SOPAC 
n 20th ni Beberuare te 
ririki aio ibukin karaoan 
te kakae iaon te boom 
nte tabo are ea tia ni 
katarataraki bwa ana 
tabo n anai tano ma 
atama ana kaibuke te 
kambwana ae Te Atini-
marawa.  
Naakai bon Robert 

Smi th ,  Mr  Pen i         
Baselalal Naqau,  ao ai 
Mr Donato Tuibu-
cabuca Roqica.  
Te tabo aio e bon mena 
I maeaon te uaabu I 
Betio ao e kantaningaki 
bwa ena karaoaki te 
kakae inanon te maan 
ae teniua te wiiki. Te 
katautau ae e a        

bwabwaki bwa ena roko 
LC Tekimarawa inanon 
moan  May n te ririki 
aio. N te tai aio ao ae 
bon tabe naba ngkai ni 
waakinaki kakaeakiia 
taan      mwakuri ao riki 
katauraoakia kaimoan te 
kaibuke imwain rokona. 

Tamnei tabeua iaon uruakin  ana 
nei ni baneawa te Ecofarm 

Iteran  te nei mai mainiku e bon  rotaki 
man korakoran te iabuti ma te ang, e urua 
te bono 

Iteran te nei mai maeao e bon kanakinako. 

Korakoran te ang ma te karau ao ea Kana 
nako te tano are I tinanikun te bono 

LC Tekimarawa ibukin te 
anai tano ao atama 

Katabangakan oin taben te Botaki n Akawa  nakoia kain 
te itera maiaki 

A kitana Tarawa n 18 
bongin March, 2013 
kain te tiim man te  Bo-
taki n Akawa nakon ta-
beua abamwakoron Ki-
ribati man te itera mai-
aki. Oin te mwananga 
aio bwa ana bon ka-
tanoata ke ni kaoti oin 
taben te    botaki ni 
mwakuri aio nakoia te 
botanaomata. Aba ake 
ana karoko iai kain te 
tiim aio bon Kuria, 
Aranuka,  Nonout i 
Tabiteuea Meang , 
Tabi teuea Maiaki , 
Onotoa, Beru, Nikunau, 
Tamana ao ai Arorae. 
E bon rangi ni mwaiti 
bwaai aika ana karaoi 
kain te tiim aio ao a bon 
tatannako naba  aba ma 
bwaai ake ana karaoaki 
iai.Te ware ika I 
antari,kabwakan bwaai 
ni kauu ika, te bono ra-
ran nakon booti ara-
manim, katean antena,te 
onobwai nakon tiana-
raita,te kamaiu I taari,te 
reirei iaon tararuakin 
baneawa, ao ai kabwa-
kan te bun. 
Te ware ika iantari ena 
bon ti karaoaki nakoia  
kain aba aika Arorae ao 
Nikunau. Te waaki aio e 
bon karaoaki ibukin no-
rakin marin aba aikai 
riki te ika bwa ika ra 
aika e rangi ni korakora 
anakina ao ika ra aika e 
karako anakina. 
Kabwakan bwai ni kauu 

ika ao karaoan te angka 
ena karaoaki nakoia 
kain aba aika Kuria, 
Nikunau, Arorae, Ta-
mana, Onotoa, ao ai 
Arorae.  Aio bon te anga 
ni ibuobuoki nakoia taan 
akawa, bwa ana aki 
rangi ni maan n raraea 
ian te riringa ao man kai 
reke naba konaia. Tiaki 
ti ngaia ma e na bon 
kauarerekea naba te 
kanganga ae te betinako 
irouia taan akawa. 
Te bono raran nakon 
booti aramanim ena 
karaoaki nakoia kain 
aba aika Nonouti, 
T a b i t e u e a  M a i -
aki,Tabiteuea Meang, 
Beru, Onotoa, Arorae, 
ao ai Nikunau. Ian noran 
aia kanganga kain buki 
ao te Botaki n Akawa e 
bon moanibwaia aia 
kanganga taan akawa  
riki ngkai bon ti te 
akawa aia anga ni ka-
reke mwane irarikin te 
ben. 

Katean antena ena 
karaoaki nakon  aba 
aika Kuria, Aranuka, 
Tamana, Onotoa ao ai 
Beru ibukin karekean te 
reitaki imarenaia aba 
aikai ma Tarawa iaon 
ribotinakin bwaai aika a 
kainanoaki ibukin te auti 
ni kamwaitoro. 

Te onobwai nakon 
tianaraita ena  karaoaki 
nakon autinikamwaitoro 
n aba aika Nonouti, 
Tabi teuea Meang, 
Tabiteuea  Maiaki, Ni-
kunau, Arorae, Tamana, 
Onotoa, Beru, Aranuka.  
Ibukin kateimatoan raoi-
roin tianaraitan auti ni 
kamwaitoro n aba aikai. 
Te kamaiu I taari ena  
karaoaki nakoia kain 
a b a  a i k a 
Onotoa,Tamana,Arorae,
ao ai Nikunau. Aio are e 
nora riaina te Botaki n 
Akawa bwa ana bon riai 
n reiakinaki iai taan 
akawa, bwa rimwi ena 
iai te kanganga ae 
karina nakoia raoia n 
akawa ao ana kona ni 
karaoi mwakuri ni 
kamaiu nakoia raoia. 
 Tararuakin baneawa 
ena karaoaki nakoia 
kain  Beru, Nikunau,ao 
ai Tabiteuea Maiaki. 
 Kabwebwean te bun 
ena  karaoaki n aba aika 
Onotoa ao Beru. Aio ai 
bon tibwa te moan 
kakatai are ena karaoaki 
nakon aba aikai ni kab-
webweaki te bun iai.Te 
mwananga aio bon te 
waaki ae a tataneiai ni 
kakaraoia te Botaki n 
Akawa ni katoa ririki 
ibukin katabangakan  

...motikana n te maing... 

Tamnei tabeua imwain te 
mwananga nakon te itera  maiaki 

Tabeman mai ibuakoia taan mwananga 
nako n te itera maiaki 

te bun are ena kabwakaki I Onotoa ao I 
Beru 

Katabangakan oin taben te  
Botaki n Akawa…. 

te waaki ae a tataneiai ni kakaraoia te    
Botaki n Akawa ni katoa ririki ibukin  
katabangakan ke  katanoataan  oin tabena  
nakoia te botanaomata. Manin te 
mwananga bon tenibwi ma nimaua te bong 
(35 days). 


